
Introdusaun

Iha loron 23 Janeiru 2018 susesu boot operasaun autoridade seguransa sira nian
ne’ebé lidera husi Polisia Nasional Timor-Leste (PNTL) — Unidade Polisia Maritima
(UPM) prende kontentor 9 ne’ebé importa husi empreza Naroman Furak Unipessoal
Lda iha Portu Dili no Alfandega.

Kontentor hirak ne’e tama iha Portu Dili desde fulan Agustu to’o Novembru 2017 no
entre kontentor hirak ne’e tama iha fulan ne’ebé la hanesan. Nune’e mos husi
kontentor 9 ne’e, 7 husi Singapura tama direta mai Timor-Leste no kontentor 2 seluk
transit iha Surabaya Indonézia depois mai Timor-Leste."

Bainhira kontentor 9 to’o iha Portu Dili no iha Alfandega nia kontrolu involve mos
Ministériu Saude no parte relevante sira hodi halo fiskalizasaun hodi konfirma kona-
b4 sasan hirak ne’ebé iha kontentor 9 nia laran. Portantu sasan hirak ne’ebé iha
kontentor 9 nia laran hanesan materia prima hodi produs aimoruk ka medikamentu
iha Timor-Leste. Ikus mai empreza Naroman Furak Unipessoal Lda hato’o fila-fali
pedidu ba Alfandega hodi halo exportasaun ba Indonézia tamba Timor-Leste seidauk
iha fabrik hodi produs aimoruk.

Nune’e bainhira sasan kontentor 9 ne’e atu sai husi Portu Dili hetan prende husi
UPM-PNTL no kaptura mos sidadaun Indonézia na’in rua ne’ebé mai simu sasan
husi kontentor 9 ne’e iha Portu Dili. Tamba sasan hirak ne’ebé kontein iha kontentor
sia nia laran deskonfia hanesan materia prima hodi produs aimoruk PCC
(Paracetamol, Caffeine, Carisoprodol), no iha tendensia hodi produs mos droga.?

Husi ne’e hamosu duvida barak kona-ba kontentor 9 ne’ebé to’o deit iha Portu Dili.
Tambasa tenke to’o tiha Timor-Leste hafoin exporta fila fali ba Indonézia? Serake
empreza Indonézia sira nian labele importa no tenke liu husi Timor-Leste hafoin bele
tama Indonézia? Ka materia prima ne’e hanesan sasan ne’ebé proibidu tama iha
Indonézia nune’e utiliza Timor-Leste hanesan fatin transit hodi ba Indonézia? Se
maka sidadaun Indonézia na’in rua ne’ebé mai simu sasan iha Timor-Leste?

Metodolojia

Relatériu ne’e nia analiza bazeia ba monitorizasaun Fundasaun Mahein (FM) kona-
ba kazu kontentor 9 ne’ebé kontein maetria prima hodi produs medikamentu ne’ebé
tama iha Timor-Leste bainhira prende husi UPM-PNTL iha loron 23 Janeiru 2018.
Inklui dokumentu relevante seluk no publikasaun sira husi media nasional kona-ba
kazu ne’e nian. Nune’e hodi konklui relatériu ne’e liu husi metodu ne’ebé FM adopta
maka Security Sector Discussion (SSD). SSD hanesan diskusaun ne’ebé involve
peskizador sira husi FM nian hodi diskute no analiza ba materia sira ne’ebé relasiona
ho relatériu ne’e nian no hamosu rekomendasaun sira.

! Timor Post, 29 Janeiru 2018. p23
?ibid. p23



Kontestu

Sasan kontentor 9 ne’ebé prende husi Polisia Nasional Timor-Leste (PNTL) —
Unidade Polisia Maritima (UPM) iha Portu Dili no Alfandega iha loron 23 Janeiru
2018 ne’ebé importa husi empreza Naroman Furak Unipessoal Lda hanesan iha

tabela kraik ne’e.

Tabela 01: Sasan ne’ebé kontein kontentor 9 nia laran
No. Discriptions Net Weight Gross Weight
1. PARACETAMOL 217 SACKS | 5425.00 KGS 5767.00 KGS
2. ALLUPURINOL 200 DRUMS 5000.00 KGS 5500.00 KGS
3. PIROXICAM 80 DRUMS 2000.00 KGS 2138 KGS
Total | 497 PACKAGES 12425.00 KGS 13405.00 KGS

Fontes: Autoridade Seguransa, 24 Janeiru 2018

Figura 01: Packing List husi empreza ne’ebé hato’o ba Alfandega

Fontes: Autoridade Seguransa, 24 Janeiru 2018

Komandante UPM-PNTL Superintendente Polisia Lino Saldanha hato’o ba media
lokal katak kontentor sia (9) ne’e mai husi Singapura, kontentor hitu (7) husi
Singapura direta mai Timor-Leste no rua (2) seluk husi Singapura mai iha Surabaya
— Indonézia depois r6 Damai Selamat ba foti iha Surabaya lori fali mai Dili Timor-
Leste. Maske distinasaun lolos husi kontentor sia (9) ne’e ba Indonézia. Nune’e mos
kontentor sira ne’e tama iha Portu Dili iha fulan ne’ebé la hanesan, balu mai iha fulan
Agustu no Setembru 2017 no balu mai iha Outobru no Novembru 2017.°

“Ita deskonfia maka ne’e se kontentor sira ne’e hakarak ba Indonézia tamba
saida maka husi Singapura la ba kedas Indonézia maibe tenke mai tiha
Timor?”

Hafoin kontentor sia (9) ne’e to’o iha Portu Dili, empreza ne’ebé importa materia
prima husi kontentor sia (9) ne’e hato’o fila-fali pedidu ba Alfandega hodi halo
exportasaun ba Indonézia. Tuir Diretor Jeral Alfandega José Abilio hato’o katak:*

“Kontentor hirak ne’e mai Portu Dili desde fulan Agustu no Setembru 2017.
Nia na’in mai prosesa dokumentu sira durante loos hotu ona, inklui selu ona
taxa maibe depois sira atu halo exportasaun no empreza ne’e hato’o tan
pedidu ida. Entau labele hasai kontentor sira ne’e ba liur no klaru katak
Alfandega maka autoriza duni kontentor sira ne’e atu ba Jakarta — Indonézia
bazeia ba sira nia karta”.

Kontentor sia (9) ne’e to’o iha Portu Dili antes halo fila fali exportasaun ba Indonézia
hetan fiskalizasaun husi Alfandega no halo teste ba materia prima ne’e no nia
rezultadu negativu katak la’os ba ai-moruk droga.’

Figura 02: Alfandega halo fiskalizasaun ba sasan ne’ebé kontein iha kontentor 9

W e
Foto: Autoridade Seguransa Timor-Leste, 24 Janeiru 2018

*ibid. p23

Diretor Jeral Alfandega José Abilio mos hato’o katak importador iha lisensa no
kompleta ona rekezitu sira legal no prosedementu sira ne’ebé aplika iha Alfandega.
Materia prima kontentor sia (9) ne’e la’os transit maibe importa duni mai Timor-Leste
tamba tuir dokumentu ne’ebé hato’o ba Alfdndega katak distinasaun ikus maka
Timor-Leste depois maka sira hato’o fali pedidu atu halo exportasaun.®

Figura 03: Materia prima ne’ebé hatun husi kontentor tula fila-fali ba ré kiik

Fontes: Autoridade ASeguransa, 24 Janeiru 2018

Nune’e iha loron 23 Janeiru 2018 empreza ne’ebé importa hatun materia hirak ne’e
husi kontentor sia (9) hodi tula fila fali ba r6 kiik ida ba Indonézia hetan intervensaun
husi autoridade seguransa sira ne’ebé lidera husi UPM-PNTL tamba deskonfia
sasan sira iha kontentor sira nia laran hanesan materia prima ba produsaun droga
nian no kaptura mos sidadaun Indonézia na’in 2 ne’ebé mai simu sasan kontentor 9
ne’e no r6 ne’ebé atu tula sasan husi kontentor 9 ne’e nia tripulante sira.

Prezensa kontentor 9 nakonu ho duvida

1. Kontentor 9 husi Singapura empreza Naroman Furak Unipessoal Lda maka
importa maibe tama iha fulan ne’ebé lahanesan entre fulan Agustu no
Novembru 2017. Tambasa la tama dala ida?

2. Materia prima hodi produs aimoruk ka medikamentu husi kontentor 9,
kontentor 7 husi Singapura direta mai Timor-Leste no kontentor 2 seluk husi

®ibid.p23

Singapura fransit iha Surabaya-Indonézia no mai liu Timor-Leste. Tambasa
kontentor sira ne’e la’o ketak-ketak?

3. Tambasa kontentor 9 to’o deit iha Portu Dili no exporta fila-fali deit?

4. Materia prima kontentor 9 husi Singapura tula ho ré propriu ne’ebé tula
kontentor nian. Tambasa bainhira exporta fila-fali hatun hotu materia prima
husi kontentor 9 ne’e no tula iha ro kiik (r6 ai) ida ba Indonézia?

5. Se maka ema na’in 2 ne’ebé mai simu sasan kontentor 9 iha Portu Dili no
Alfandega?

6. Enkuan kontentor 9 ne’e hetan fiskalizasaun husi Alfandega, Ministériu
Saude no institusaun relevante seluk. Tambasa la deskobre sasan kontentor
9 ne’e hanesan materia prima hodi halo aimoruk PCC no droga sira seluk?

Analiza

Relatériu preliminariu husi autoridade seguransa hato’o katak materia prima ne’ebé
iha kontentor 9 nia laran konfirmadu ona katak hanesan materia prima hodi halo
aimoruk PCC (Paracetamol, Caffeine, Carisoprodol) no tipu droga sira seluk. Tamba
Indonézia kontrolu rigorozu tebe-tebes kona-bd aimoruk PCC ne’ebé fo impaktu
maka’as ba konsumedor sira ne’ebé la ho rekomendasaun médiku nian. Entau susar
tebes sasan hirak ne’e tama direta ba Indonézia.

Nune’e utiliza Timor-Leste hanesan fatin distinasaun ba sasan husi kontentor 9 ne’e
hafoin exporta fila-fali ho meius ne’ebé posivel bele tama iha Indonézia. Portantu
sasan husi kontentor 9 ne’e atu sai husi Portu Dili la tula ona iha kontentor no ho ré
ne’ebé propriu tula kontentor nian maibe hatun hotu sasan husi kontentor 9 ne’e no
tula fila-fali ba ro kiik ida.

Meius sira nune’e bain-bain utiliza husi grupu krime organizadu sira bainhira sira
haree katak dalan ida ne’ebé sira bele utiliza no fasil hodi tama-sai hodi to’o iha
distinasaun lolos. Timor-Leste hetan akuzasaun bebeik ona katak hanesan dalan
ne’ebé seguru liu ba movimentu grupu krime organizadu sira nian ka fatin fransit hodi
hakat ba Indonézia. Iha kazu kontentor 9 nian ne’ebé kontein materia prima produs
PCC husi Singapura direta mai Timor-Leste hafoin exporta fila-fali ba Indonézia.
Ne’e modus ne’ebé utiliza husi grupu krime organizadu sira!

Pratika sira nune’e bele prova iha sidadaun Indonézia na’in rua ne’ebé mai simu
sasan husi kontentor 9 ne’e nian. Relatériu preliminariu autoridade seguransa nian
hato’'o katak sidadaun Indonézia na’in 2 ne’e hanesan buronan iha lista Badan
Narkotika Nasional (BNN) — Indonézia nian tamba involve bebeik ona iha trafiku
droga iha Indonézia.

Aleinde hanesan fatin transit ne’ebé utiliza husi grupu krime organizadu sira hodi
hakat liu ba Indonézia no iha mos rede ne’ebé existe ona iha rai laran ne’ebé involve
pesoal balu husi institusaun oin-oin Estadu Timor-Leste nian. Iha ne’ebé
Komandante UPM-PNTL Superintendente Polisia Lino Saldanha hato’o katak mosu
iregularidade no partisipasaun iha krime organizadu ne’ebé involve husi direjenti sira

Alfandega nian, APORTIL, Kuarentina, Ministériu Saude no empreza Naromaﬁ I;urak
Unipessoal Lda rasik.’

Rekomendasaun

1. Ministériu Publiku loke investigasaun ba dirijente sira servisu Alfandega nian
no pesoal sira husi institusaun relevante seluk ne’ebé deskonfia involve iha
kazu kontentor 9 ne’e nian inklui empreza importador ne’ebé tenta lori sai
sasan kontentor 9 ho meius exportasaun.

2. Governu presiza hadia servisu no kontrolu sira iha portu no alfandega nian
liu-liu atividade sira importasaun no exportasaun via maritima.

3. Governu presiza monitorizasaun no avaliasaun ida ne’ebé rigorozu ba
servisu sira iha portu no alfandega nian hodi prevene involvimentu pesoal
sira nian iha atividade krime organizadu.

’ Haree mos Timor Post, loron 29 Janeiru 2018. p23

